0- BPRW yifatanya n'abahinga kugira ngo itunganye integuro itomoye kuvyerekeye parike ya Roosevelt!

1- Integuro itomoye ya parike isigura iki?
Integuro itomoye ya parike ni inyandiko itanga ishusho y'impinyanyuro kuri parike. Muriyo harimwo  amakuru yerekeye parike, nkuko iri, ikaba irimwo: uko ikoreshwa, ibikoresho bihari, hamwe n'amahitamwo ashoboka kugira itezwe imbere. Ikubiyemwo amakuru yerekeye impinduka zishoboka kuri parike hamwe n'ukugene abantu bashirwa mu gikorwa cerekeye impinduka izo arizo zose zo muri kazoza. Integuro itomoye ya parike ni inyandiko yerekana neza intambwe zatewe mu vyerekeye integuro y'amafaranga muri kazoza ka parike.
2- Igikorwa c'integuro itomoye gisigura iki?
 Mu gikorwa c'integuro itomoye ya parike harimwo kubaza abakoresha parike hamwe n'abakozi bayo impinduka bipfuza kubona muri parike. Bisigura kubaza abantu, harimwo n'ababanyi canke abarongoye abanyagihugu, abajejwe gutegura hamwe no  gutunganya ibikorwa vy'imyidagaduro, icotuma parike iba nziza kurushaho ku bantu benshi mu kibano. Akenshi na kenshi haba inama zitatu rusangi zikorana biciye mu gikorwa c'integuro itomoye: iya mbere ni iyo kwunviriza uko parike nkuko iri ikora kuri buri muntu, iya kabiri gutanga amahitamwo y'impinduka, hanyuma iya gatatu ari nayo yanyuma kuyaga ivyerekeye impinduka zasabwe muri kazoza kuri parike.  

3- Integuro itomoye isigura iki kuri parike ya Roosevelt?
Iparike ya Roosevelt ifise uruhara ntagere ku banyagihugu bo mu buseruko Old North End. Ni ikibanza nyamukuru c'imyidagaduro, ku bikorwa vy'imigwi y'abahungu & hamwe n'abakobwa hamwe no kuba ikibanza gikingira ibidukikije kw'ishure rihegereye. Ifasha nk'iparike ihegereye hamwe n'ikibanza ca Baseball n'ayandi mahiganwa, ivyo bigatuma kiba ikibanza gishwashwanutse kandi gishushe.   Ariko, bitewe n'uburyo ikibano kigenda gihinduka hamwe n'ingorane zigenda zitegwa n'ihindagurika ry'ibihe, ni nkenerwa cane guteza imbere hamwe no guhinyanyura parike .
Mu kwiyemeza igikorwa c'integuro itomoye, igisata ca Burlington Parks, Recreation & Waterfront (BPRW) gifise intumbero yo gukorana n'abanyagihugu hamwe n'abakoresha parike mu gutegura kazoza k'iparike ya Roosevelt Park imbere yo gutegura amafaranga ahagije yo kubishira mu ngiro. Ubu buryo bwizeza ko abafatanyabikorwa bose bafise amahirwe yo guterera impanuro zabo hamwe n'ivyiyunviro, bituma integuro ivamwo vyukuri yerekana ivyipfuzo vy'abanyagihugu hamwe n'ivyo bakeneye.
Mu gutanguza iki gikorwa kigenewe bose, igikorwa co gushiramwo abantu mu buryo bwimbitse kandi budakumira kizotangura muri Mukakaro 2023. Ihangiro hamwe n'integuro ya parike ya Roosevelt Park izoba ishingiye ku vyipfuzo vy'abanyagihugu, itera iteka izina ryayo nka parike ikundwa cane kandi ikoreshwa cane mu buseruko i Burlington's Old North End.

4- Komite njanama y'abanyagihugu
Kugira ngo hashirwe imbere imigenzo hamwe n'ivyipfuzo vy'abanyagihugu mu gihe c'igikorwa c'integuro, turiko turategurakomite njanama y'abanyagihugu (CAC). Iyo komite CAC izoba irimwo abantu bahaba bazotanga ivyiyunviro muri ico gikorwa kandi bakiyemeza kwitabira bikwiye muri iki gikorwa. Abagize komite ya CAC barashobora kuronswa agahimbazamusyi k'amadorare $50 kuri buri nama kugira basubizwe amafaranga bakoresheje mu kwitaho abana, ibifungurwa, canke mu kwiyunguruza. Utwo duhimbazamusyi tuzotangwa buri kwezi biciye muri uwo mugambi gushika uwo mugambi ushitse kuri vyinshi bishoboka. Urasabwa kwakura Sophie Sauvé kuri 802-865-7248 or ssauve@burlingtonvt.gov ku yandi makuru menshi.
5- Bimwe mu bibazo tuzobaza:
a) Hari amahirwe ahari yo guhindura parike ikibanza kigenewe bose kurusha uko vyahora? 
b) Ni ibihe bikoresho bibura kugira parike ihinduke ikibanza kigenewe bose kurusha uko vyahora?
c) Ni ibihe bikoresho bishobora gushigikira ibikorwa BITARI  kuri Roosevelt?
d) Hari ibibanza muri parike bishobora kwakira ubugenegene muri rusangi muri kazoza?
e) Ni gute ababanyi bakoresha parike? Ni ukuhe gukoresha parike ku banyagihugu bayegereye gukwiye gutezwa imbere? Inzira z'abanyamaguru ku mpande za parike ni nkenerwa?
f) Ni gute ibikorwa muri parike vyotezwa imbere mu mwaka wose?
g) Ni ibihe bikorwa bihasanzwe vyotezwa imbere bigashobora kuba ngirakamaro? 

6- Turashaka kwunva ico mubivugako, ico ababanyi ba parike babivugako hamwe n'abanyagihugu bakikije parike. Ni gute WEWE ukoresha parike canke mu gihe utayikoresha, ni kubera iki!? 

7- Kugira ushobore kumenyeshwa amakuru mashasha agenewe bose muri rusangi hamwe n'ibikorwa vyerekeye uyu mugambi, urasabwa kwiyandikisha kuri  ssauve@burlingtonvt.gov. 
Turipfuza kwegeranya ivyiyunviro ku bintu bitandukanye vyerekeye parike, nko kuyihindura ikibanza kigenewe bose kurushaho, kumenya ibikoresho bibura kugira ishobore gukoreshwa na bose, mu gushigikira ibikorwa bishasha, ibibanza bishobora kwakira utugenegene muri rusangi, mu guteza imbere imigenderanire mu kibano, mu guteza imbere ibikorwa mu mwaka wose, hamwe no guteza imbere ibikorwa bihasanzwe. Turaha agaciro ivyiyunviro bitanzwe n'abakoresha parike hamwe n'abanyagihugu bayikikije, nico gituma tuguteye intege zo gusangiza ivyiyunviro vyawe hamwe n'uburambe.
Mu gihe wipfuza kubandanya uronka amakuru mashasha agenewe bose hamwe n'ibikorwa vyerekeye uyu mugambi, urasabwa kwiyandikisha kuri ssauve@burlingtonvt.gov.
8- Ibikorwa vy'umusiguzi biraboneka mu nama rusangi! Tumenyeshe mu gihe wewe canke umuntu uzi akeneye infashanyo yo gusigurirwa canke ikindi gikoresho ico arico cose.

